
Dispensasjon for ringmerking av fugl i sjøfuglreservat 2022 

Vi viser til søknader av 28.05 og 31.05 om ringmerking av toppskarvungar på Erkna og Storholmen, 

og ungar av svartbak og gråmåse på Erkna, Storholmen, Langholmen, Sætredalen, Gjøsundholmen 

og Kjepina i slutten av juni og i juli 2022. Arbeidet vert gjennomført av 2 eller 3 personar. 

 

Alle desse 6 områda er naturreservat med føremål å ta vare på område som har særskilt verdi for 

biologisk mangfald og som inneheld trua, sjeldsynt og sårbar natur, jf. likelydande bestemmingar i 

verneforskriftene av 28.05.2010, § 2. 

 

I tida frå og med 1. mai til og med 31. juli er det forbod mot ferdsel på land i verneområda, jf. 

verneforskrifta § 5, punkt 1. Det er ikkje heimel i verneforskrifta til å gi dispensasjon til ferdsel i 

samband med overvaking og ringmerking av fugl. Ein dispensasjon må difor heimlast i 

naturmangfaldlova (NML) § 48. 

 

Ringmerkinga medfører ei kortvarig forstyrring. Toppskarvreira er i urer eller under kjerr, og ungane 

vert ikkje eksponert for predatorar. Foreldrefuglane vil vere på sjøen, evt. trekke bort frå reiret når 

arbeidet pågår. Stormåsane vil bli meir forstyrra, og vil flyge over kolonien og evt. forsøke å jage 

forstyrrarane. Arbeidet vil vere meir forstyrrande for andre artar som hekker ope, som fiskemåse og 

terner. Desse vil forsvare reir/ungar som også kan vere utsett for predasjon når arbeidet skjer. 

 

Fylkesmannen legg til grunn at forstyrringa er kortvarig og blir gjort av erfarne personar slik at 

det ikkje vil påverke hekkesuksessen til toppskarv, gråmåse og svartbak. Fiskemåse og terner kan 

vere utsette for predasjon dersom dette skjer tidleg i hekkesesongen. 

 

På den andre sida vil ei slik ringmerking over tid vil vere positivt for kunnskapen om toppskarv og 

måseartane, samt den vidare forvaltinga av verneområda. 

 

Kunnskapen om dei naturfaglege verdiane i verneområdet og om den samla belastninga tiltaket 

vil ha er god nok til å vurdere søknaden, jf. NML §§ 8 og 10. NML § 9 er derfor ikkje relevant. 

Om tiltaket blir gjennomført i tråd med vilkåra for løyvet er kravet i NML § 12 om best mogleg 

metode oppfylt. § 11 i NML er ikkje relevant. 

I samsvar med NML § 48 kan forvaltningsstyresmakta gjere unntak frå forskrifta dersom det 

ikkje strir mot vernevedtaket sitt formål og ikkje kan påverke verneverdiane nemneverdig, eller 

dersom omsynet til tryggleiken eller omsynet til vesentlege samfunnsinteresser gjer det 

naudsynt. 

 

Ringmerking av toppskarv-, gråmåse- og svartbakungar strir ikkje i mot formålet med vernet 

av naturreservata, og det vil heller ikkje påverke verneverdiane nemneverdig. 

 

Vedtak 

Eirik Stubberud Folkestad får med heimel i Naturmangfaldlova § 48 dispensasjon til å gå inn  

i naturreservata Erkna, Storholmen, Langholmen, Sætredalen, Gjøsundholmen og Kjepina med 

formål å ringmerke toppskarv-, gråmåse- og svartbakungar på desse vilkåra: 

 

a) Eirik Stubberud Folkestad er ansvarleg for arbeidet. Han kan ha med seg inntil 2 personar for 

kvar tur. 

b) Løyvet til å ringmerke sjøfuglungar gjeld i perioden 20. juni til og med 31. juli i 2022.  

c) Der det skulle vere hekkande makrell- eller raudnebbterner gjeld løyvet berre i perioden 10. 

juli til og med 31. juli 2022. 

d) SNO ved Fredrik Gustavsen (tlf. 994 10 176) skal kontaktast før arbeidet blir sett i gong. 

e) Etter endt sesong skal Statsforvaltaren ha rapport frå arbeidet og liste over kven som har 

delteke i arbeidet. 

f) Registreringane skal leggast inn i artsobservasjoner.no. 

g) Ringmerkarane skal ha med denne dispensasjonen under arbeidet. 

 

Klage 

Dette vedtaket kan påklagast til Miljødirektoratet innan 3 veker i samsvar med forvaltningslova 

§ 28. Evt. klage skal sendast Fylkesmannen i Møre og Romsdal, og det ligg eit skjema for klage 

på forvaltingsvedtak på: 

 

https://www.regjeringen.no/contentassets/45b55b2c88e94e79b55b1798053f7ad7/0073n_nynorsk.pdf 
 

 

Med helsing 

 

Bjarne Otnes (e.f.) 

fagleiar 

  

 

Ola Betten 

prosjektleiar 

